
I. ERANSKINA

ZARAUZKO UDALAK IRUZURRAREN AURKA EGITEN DUEN
ADIERAZPEN INSTITUZIONALA

2020ko uztailaren 21lean, Europako Kontseiluak aldi baterako susperraldirako
salbuespenezko tresna bat adostu zuen: “Next Generation EU”, 750.000 miloi eurokoa;
helburua da COVID-19ak eragindako pandemiaren ondorio ekonomiko eta sozialei
aurre egiteko Europa mailako erantzun bat ematea, estatu kideekin koordinatuta.

NextGeneration EU funtsen barruan, bolumen handieneko tresnetako bat
Berreskuratze eta Erresilientzia Mekanismoa da (MRR): 672.500 miloi euroko diru-
izendapena dauka. Berreskuratze eta Erresilientzia Mekanismoaren helburuak
garatzeko, 202 1eko irailaren 30ean, irailaren 29ko HFP/1030/2021 Agindua argitaratu
zen Estatuko Aldizkari Ofizialean; horren bidez, Berreskurapen, Eraldaketa eta
Erresilientzia Plan bat (PRTR) egituratu zen. Planaren arabera, Administrazio
Publikoek hainbat neurri hartu behar dituzte. Horien artean daude, besteak beste,
kudeaketa-prozedurak eta kontrol-eredua egokitzea, eta kudeaketa-sistema bat
konfiguratu eta garatzea, hain zuzen ere, PRTRan aurreikusitako neurriak
(berrikuntzak/inbertsioak) osatzen dituzten proiektu eta azpiproiektuak definitu,
planifikatu, gauzatu, jarraitu eta kontrolatzeko.

Bestalde, Europako Parlamentuaren eta Kontseiluaren 2021eko otsailaren 12ko (UE)
241/2021 Erregelamenduaren 22. artikuluak betebehar batzuk jartzen dizkio
Espainiako Estatuari, Europako Batasunaren interes finantzarioen babesaren inguruan.
Besteak beste, Iruzurraren Aurkako Neurrien Plan bat egituratzeko betebeharra
ezartzen du, Europako Batasunaren interes finantzarioak babesteko helburuarekin

Obligazio hori betetzeko, eta Aginduaren 6. artikuluaren arabera (“Iruzurra, ustelkeria
eta interes-gatazkak prebenitzeko, detektatzeko eta zuzentzeko mekanismoak
indartzea”), PRTR neurriak betearazten parte hartzen duen edozein erakunde
erabakitzaile edo betearazlek iruzurraren aurkako neurrien plan bat eduki behar du, eta
horren arabera bermatu eta aitortuko du, bere jardun-eremuan, jaso dituen funtsak arau
aplikagarrien arabera erabili direla, eta, bereziki, iruzurra, ustelkeria eta interes-
gatazkak prebenitu, detektatu eta zuzentzeari dagokionez.

«Iruzur» terminoak engainua erabiltzea esan nahi du, zertarako eta erakunde publiko
bati lotutako pertsona batentzat edo hirugarren batentzat irabazi pertsonalak lortzeko,
edo beste pertsona batentzat galerak eragiteko. «Ustelkeria» irabazi pertsonalak
lortzeko botere-abusua da. «Interes-gatazka» dago pertsona batek bere eginkizunak
inpartzialtasunez eta objektiboki betetzea arriskuan jartzen duenean, familiarekin,
bizitza sentimentalarekin, kidetasun politiko edo nazionalekin, interes ekonomikoekin
edo beste edozein interes partekaturekin, adibidez EBko funtsen eskatzaile batekin,
lotutako arrazoiengatik. Iruzurrak, ustelkeriak eta interes-gatazkako kasuen kudeaketa
txarrak ondorio finantzarioak izateaz gain, kalte larria egiten diote baliabide publikoen
eta, beraz, EBren funtsen kudeaketa eraginkor eta efizientearen ardura duen
erakundearen izen onari.

Zarauzko Udalak adierazten du erabat arbuiatzen dituela iruzurra eta ustelkeria, eta
konpromisoa hartzen du kalitate juridiko, etiko eta moral handia mantentzeko eta
integritate-, inpartzialtasun-, gardentasun- eta zintzotasun-printzipioen arabera
jarduteko. Gainera, bere eginkizunak betetzean iruzurraren eta ustelkeriaren aurka
borrokatzeko konpromisoa berresten du, eta adierazten du interes-gatazkak garaiz eta
behar bezala kudeatzeko asmoa duela.

Zarauzko Udalak iruzurraren aurkako politika bat onartu du, edozein iruzur-jardueratan
disuasio-efektua izango duen eta hura prebenitu, detektatu, zuzendu eta jazartzeko
aukera emango duen betetze-kultura bat sustatzeko, modu proportzional, eraginkor,
egoki eta denbora aproposean.

Horrez gain, Zarauzko Udalak kudeaketa-prozedurak eta kontrol-eredu bat ezarri ditu,
EB funtsak lortzeko eta bideratzeko espedienteen tramitazioa eraginkorra izan dadin eta
estandar etiko onenak bete ditzan bermatzeko, PRTRan aurreikusitako helburuak bete
daitezen.

Zehazki, besteak beste, jarduketa hauek egin dira epe horren barruan:

Arriskuen analisia eta ebaluazioa.

Kode Etikoa 1idaztea.

Iruzurraren eta ustelkeriaren aurkako politika idaztea.

Kanal Etiko bat sortzea.

Kanal Etikoaren Protokoloa idaztea.

Interes-gatazken Prebenitzeko Politika idaztea.

Oparien Politika idaztea.

Iruzurraren prebentzioaren arloko prestakuntza eta kontzientziazioa.
Iruzurraren Kontrol Organoa izendatzea.

Zarauzko Udalak barneko jakinarazpen-kanalen bidez detektatzen diren
irregulartasunak edo iruzur eta ustelkeria susmoak salatuko ditu; eta une oro
lankidetzan arituko da Iruzurraren aurkako Koordinazio Zerbitzu Nazionalarekin eta
estatuko, autonomiako edo foru aldundiko gainerako agintari eta erakunde publikoekin
eta segurtasun-kidegoekin.



